
Naratif – Defnyddio data (ffrithiant ac esgidiau)  

 
Grŵp blwyddyn a 
maes cwricwlaidd 

 

 
Blwyddyn 9 neu 10. 
Gwyddoniaeth/ffiseg/mathemateg. 

 
Gweithgaredd 

 
 

 
Mae’r gweithgaredd hwn yn seiliedig ar: 

 ymholi’r gallu i ailadrodd set o ddata wedi’i gasglu a beth 
mae hyn yn ei olygu o ran ansawdd y dystiolaeth a 
gasglwyd a dod i gasgliadau dilys 

 archwilio a chael dealltwriaeth o’r rhesymau dros 
ddefnyddio technegau arbennig i wella’r gallu i ailadrodd 
ac atgynhyrchu 

 dod i gasgliadau seiliedig ar dystiolaeth o ddata a 
mynegi hyn yn gydlynol. 

 
Ymarfer datrys problemau yw hwn. 
 

 
Pwnc 
 
 

 
Dadansoddi a phrosesu data a gasglwyd o ymchwiliadau 
gwyddonol.  

 
Cynllun gwers 
 
 

 
Gwers gyfan/rhan o bwnc 
 
Ymholi a phrosesu tystiolaeth a gasglwyd o ymchwiliadau 
gwyddonol, dadansoddi data craidd ac wedi’i brosesu o ran y 
gallu i atgynhyrchu, a dod i gasgliad seiliedig ar dystiolaeth o’r 
data. 
 
Gofynion 

 Defnyddiwch y daflen weithgaredd (gan gynnwys y data 
a gyflwynir ar dudalen 1 a’r cwestiynau ar dudalen 2) ar 
gyfer ‘Ffrithiant ac esgidiau’. 

 
Mae dysgwyr yn cael eu cyflwyno i’r cwestiwn/broblem. All y 
data a gasglwyd arwain at gasgliadau seiliedig ar dystiolaeth 
dilys? 
 
Mae’r cwestiynau yn y gweithgaredd hwn yn generig i raddau 
helaeth a gellid eu defnyddio gyda data’r dysgwyr eu hunain 
neu gyda data o arbrofion eraill (wedi’i gasglu neu ddata 
eilaidd). 

Strategaeth/atebion 
posibl 

 
Cyflwyniad 
 

Nod y gweithgaredd hwn yw cael dysgwyr i sefydlu 
strategaeth y maent yn ei deall wrth ystyried unrhyw 
dystiolaeth/ddata a gasglwyd. Mae’r rhan fwyaf o’r dysgwyr 
yn gallu cwblhau prosesau gwyddonol yn gywir ond nid ydynt 
yn deall pam, er enghraifft gallant ailadrodd darlleniadau a 
sylwi ar anghysondebau ond yn aml nid ydynt yn deall pam 
neu nid ydynt yn cymryd camau priodol wrth ddelio â’r 
materion hyn. Mae llawer o ddysgwyr yn dibynnu ar 
fframweithiau fformiwläig a roddwyd gan athrawon a 
chwestiynau cyfarwyddiadol. Er bod y rhain yn ddefnyddiol yn 
is i lawr yr ystod oedran, er enghraifft yng Nghyfnod 
Allweddol 3 dylai’r dysgwyr fod yn fwy annibynnol erbyn hyn. 
 
Gwahaniaethu 

 
Gyda dysgwyr mwy galluog a thalentog gellid trin yr ymarfer 
fel gweithgaredd agored, a gofyn iddynt am strategaeth yn 
hytrach na chyflwyno ‘cwestiynau arweiniol’ iddynt weithio 
trwyddynt. Fodd bynnag, byddai’n rhaid i athrawon 
ddefnyddio map meddwl i gyflwyno strategaethau posibl 
gyda’r dosbarth a’u rhannu. Bydd hyn yn rhoi perchnogaeth 
o’r dasg i’r dysgwyr. 
 
I ddysgwyr is eu gallu, mae’r cwestiynau a roddir yn ceisio 
ysgogi trafodaethau cychwynnol mewn grwpiau. Yna bydd 
pob grŵp yn rhannu eu dealltwriaeth â’r dosbarth cyfan. Mae 
hyn yn helpu i sefydlu bod barn y dysgwyr yn bwysig a’u bod 
nhw’n gallu dysgu oddi wrth ei gilydd yn ogystal â chan 
athrawon. Mae hyn hefyd yn helpu i sefydlu cyfnodau o fyfyrio 
ac atgyfnerthu yn ystod y wers ac nid ar y diwedd yn unig. 
 
Gallai dilyniant posibl gynnwys y canlynol. 
 
1. Mae’r dysgwyr yn cael eu cyflwyno i’r data yng  
nghyd-destun ymchwilio i’r grymoedd a gynhyrchir gan  
fathau gwahanol o esgidiau pan fydd rhedwr yn dechrau ras. 
Dylent archwilio a gwerthuso (naill ai’n unigol neu mewn 
grwpiau) y data a gasglwyd, gan ddefnyddio’r pedwar 
cwestiwn cyntaf ar y daflen weithgaredd. 
 
2. Yna dylai’r dysgwyr brosesu’r data er mwyn sefydlu a yw’r 
gwerthoedd cymedrig a gyfrifwyd yn helpu i leihau 
ansicrwydd yn y data. Yna mae modd archwilio’r gwahaniaeth 
rhwng ‘y gwerth mwyaf tebygol’ a’r ‘gwerth cymedrig’ a pham 
bod y ddau yn ddefnyddiol wrth ddadansoddi canlyniadau. 
Gall y syniad o adnabod anghysondebau a sut i ddelio â’r 
rhain gael eu harchwilio hefyd. 

3. Mae’r gyfres nesaf o gwestiynau yn ceisio helpu dysgwyr i 
ddod i gasgliad seiliedig ar dystiolaeth. Mae ffurf y cwestiynau 
yn golygu bod hyn yn cefnogi dealltwriaeth o pam bod 
darlleniadau’n cael eu hailadrodd, sut i ddelio ag 
anghysondebau, ac a ddylai anghysondebau gael eu 
cynnwys wrth gyfrifo gwerthoedd cymedrig. Mae hefyd yn 
cynnig cyfle i ystyried sut mae effaith dehongli’r data ar 
gamau gwahanol yn gallu arwain at gasgliadau gwahanol. 
 
4. Gwerthuso’r strategaeth a ddefnyddir i leihau ansicrwydd 
yn y data a gwella dilysrwydd casgliadau seiliedig ar 
dystiolaeth. Gallai’r cwestiynau ‘Pethau i feddwl amdanynt’ 
helpu yma. Yn dibynnu ar allu, gallai dysgwyr gael eu herio i 
fynegi eu gwerthusiadau mewn paragraff wedi’i ysgrifennu’n 
gydlynol, e.e. y dysgwyr yn gwerthuso eu camau a’r 
ffynonellau gwybodaeth tebygol a’u dibynadwyedd yn erbyn 
ymchwil hysbys ar bwnc o ffynhonnell ddibynadwy. Maent yn 
ystyried beth yw ffynhonnell ddibynadwy. Mae’r rhain a 
chwestiynau eraill yn rhan o ddeall y broses ddysgu. 
 
5. Yn olaf, mae dysgwyr yn dod i gyfres o gasgliadau wedi’u 
cefnogi gan dystiolaeth. Dylai’r casgliad fod yn fwy na dim 
ond datganiad syml fel ‘Y mwyaf yw’r gafael rhwng yr esgid 
a’r ddaear y mwyaf o rym sydd.’ Dylai casgliadau archwilio’r 
materion drwy ddefnyddio gwybodaeth flaenorol yn ogystal â 
thystiolaeth o’r ymchwiliad, e.e. heb unrhyw ffrithiant/gafael 
rhwng yr esgid a’r ddaear allen ni ddim dechrau (cyfeiriad at 
wyddoniaeth hysbys, e.e. ffyrdd rhewllyd). 
 

 
Cysylltiadau â’r 
FfLlRh 

 

 
Sgiliau 

 Cynhyrchu a defnyddio strategaeth i ddatrys 
problemau. 

 Cydweithio i ddatrys problem. 
 
Cydran rhifedd 
 
Llinyn: Datblygu ymresymu rhifyddol (Blwyddyn 9/10) 
 
Elfen: Adnabod prosesau a chysylltiadau (Blwyddyn 
9/10) 

Mae dysgwyr yn gallu: 

 trosglwyddo sgiliau mathemategol ar draws y 
cwricwlwm mewn amrywiaeth o gyd-destunau a 
sefyllfaoedd bob dydd 

 dewis, treialu a gwerthuso amrywiaeth o ddulliau 
posibl, a rhannu problemau cymhleth yn gyfres o 
dasgau 

 blaenoriaethu a threfnu’r camau perthnasol sydd eu 
hangen er mwyn cwblhau tasg neu gyrraedd datrysiad 

 dewis strategaeth feddwl neu ysgrifenedig briodol a 
gwybod pryd mae’n briodol defnyddio cyfrifiannell 

 nodi pa wybodaeth bellach y gellid bod ei hangen a 



 

Tudalen 4 o 5 
WG23426  © Hawlfraint y Goron 2014 

dewis pa wybodaeth sydd fwyaf priodol 

 dewis mathemateg a thechnegau priodol i’w defnyddio. 
 
Elfen: Cynrychioli a chyfathrebu (Blwyddyn 9/10) 

Mae dysgwyr yn gallu: 

 egluro canlyniadau a gweithdrefnau yn gywir gan 
ddefnyddio ieithwedd fathemategol briodol 

 mireinio’r dulliau o gofnodi gwaith cyfrifo 

 dewis a llunio siartiau, diagramau a graffiau priodol a 
chanddynt raddfeydd addas. 

 
Elfen: Adolygu (Blwyddyn 9/10) 

Mae dysgwyr yn gallu: 

 dehongli atebion yng nghyd-destun y broblem ac 
ystyried a yw’r atebion yn synhwyrol, gan gynnwys 
dangosyddion cyfrifiannell, analog a digidol 

 dehongli gwybodaeth fathemategol; defnyddio graffiau, 
diagramau a data i ddod i gasgliadau, gan gynnwys 
trafod cyfyngiadau data 

 defnyddio data i ddod i gasgliadau, a chydnabod y gall 
rhai casgliadau fod yn gamarweiniol neu’n ansicr. 

 
Llinyn: Defnyddio sgiliau rhif (Blwyddyn 9) 

 
Elfen: Cyfrifo gan ddefnyddio dulliau meddwl ac 
ysgrifenedig (Blwyddyn 9) 

Mae dysgwyr yn gallu: 

 defnyddio dulliau ysgrifenedig effeithlon i adio a thynnu 
rhifau a degolion o unrhyw faint, gan gynnwys 
cymysgedd o rifau bach a mawr sy’n amrywio o ran 
nifer y lleoedd degol 

 lluosi a rhannu rhifau cyfan a degolion. 
 

Elfen: Amcangyfrif a gwirio (Blwyddyn 9) 

Mae dysgwyr yn gallu: 

 amcangyfrif a brasamcanu cyfrifiadau, a’u cyfiawnhau 

 dewis y lefel briodol o gywirdeb wrth gyflwyno atebion. 

 
Llinyn: Defnyddio sgiliau data (Blwyddyn 9) 
 

Elfen: Casglu a chofnodi data, cyflwyno a dadansoddi 
data, dehongli canlyniadau (Blwyddyn 9) 

Mae dysgwyr yn gallu: 

 dewis a chyfiawnhau’r ystadegau sydd fwyaf addas ar 
gyfer y broblem, gan ystyried gwerthoedd eithaf 
(allanolynnau) 

 archwilio canlyniadau’n feirniadol, dewis ystadegau, a 
chyfiawnhau’r dewis hwnnw gan adnabod cyfyngiadau 
unrhyw ragdybiaethau a’u heffaith ar y casgliadau a 
geir. 

Cydran llythrennedd 
 
Llinyn: Ysgrifennu ar draws y cwricwlwm 
 
Elfen: Trefnu syniadau a gwybodaeth (Blwyddyn 10) 
 
Agwedd: Ystyr, dibenion, darllenwyr (Blwyddyn 10) 
Mae dysgwyr yn gallu: 

 ysgrifennu darnau estynedig sy’n cynnwys tystiolaeth a 
gwybodaeth fanwl, ynghyd â darnau byrrach sy’n 
crynhoi, gan ddangos ymwybyddiaeth glir o bwy yw’r 
darllenydd neu’r gynulleidfa 

 llunio ymatebion sy’n cysylltu ac yn datblygu syniadau i 
roi sylw i bob elfen o’r pwnc. 

 

Agwedd: Strwythur a threfn (Blwyddyn 10) 
Mae dysgwyr yn gallu: 

 gwella cynnwys, strwythur a chywirdeb eu hysgrifennu 
drwy ei adolygu a’i olygu’n annibynnol 

 ysgrifennu’n annibynnol ar ffurf briodol gyda hyder 
cynyddol, gan sicrhau bod y cynnwys yn drefnus, yn 
fanwl ac yn berthnasol, e.e. cyflwyno safbwyntiau, 
gwybodaeth ac esboniadau yn y ffordd orau 

 trefnu’r hyn y maent yn ei ysgrifennu ar ffurf briodol, 
gan sicrhau bod y cynnwys yn fanwl oddi mewn a 
rhwng paragraffau neu adrannau. 

 
Elfen: Ysgrifennu’n gywir (Blwyddyn 10) 
 
Agwedd: Cystrawen, Atalnodi, Sillafu, Llawysgrifen 
(Blwyddyn 10) 

Mae dysgwyr yn gallu: 

 amrywio strwythurau brawddegau er mwyn ennyn a 
chynnal diddordeb y darllenydd ac ysgrifennu’n 
ramadegol gywir 

 defnyddio ystod gyflawn o atalnodi er mwyn cyflymu ac 
arafu’r dweud, sicrhau bod yr ystyr yn glir, osgoi 
amwysedd a chreu effaith bwrpasol  

 defnyddio ystod o strategaethau ac adnoddau amrywiol 
i sillafu ystod gynyddol o eiriau cyfarwydd, geiriau 
anghyfarwydd a geiriau sy’n benodol i faes arbennig yn 
gywir 

 cyflwyno’u gwaith yn effeithiol, yn ysgrifenedig neu ar 
sgrin, gan ddewis ffurf, delweddau a graffeg i helpu i 
gyfleu’r ystyr 

 ysgrifennu’n ramadegol gywir gan sicrhau bod amser a 
pherson y ferf yn gywir yn ei gyd-destun 

 defnyddio ystod o dreigladau’n gywir (treigladau 
meddal, trwynol a llaes) yn eu cyd-destun. 

 

 


